
 

«Qrant haqqında» Azərbaycan Respublikasının Qanununun 

tətbiq edilməsi barədə 

Azərbaycan Respublikası Prezidentinin Fərmanı 

«Qrant haqqında» Azərbaycan Respublikasının Qanununun qüvvəyə minməsi ilə 

əlaqədar həmin Qanunun tətbiq edilməsini təmin etmək məqsədi ilə qərara alıram: 

1. Azərbaycan Respublikasının Nazirlər Kabinetinə tapşırılsın ki, bir ay müddətində: 

 qüvvədə olan qanunvericilik aktlarının «Qrant haqqında» Azərbaycan 

Respublikasının Qanununa uyğunlaşdırılması barədə təkliflərini Azərbaycan 

Respublikasının Prezidentinə təqdim etsin;  

 Nazirlər Kabinetinin və müvafiq mərkəzi icra hakimiyyəti orqanlarının normativ-

hüquqi aktlarının həmin Qanuna uyğunlaşdırılmasını təmin etsin və bu barədə 

Azərbaycan Respublikasının Prezidentinə məlumat versin;  

 «Qrant haqqında» Azərbaycan Respublikası Qanununun və qrant haqqında 

müqavilədə (qərarda) göstərilən şərtlərin pozulmasına görə məsuliyyət növlərini 

müəyyən edən qanunvericilik aktlarının layihələrini hazırlayıb Azərbaycan 

Respublikasının Prezidentinə təqdim etsin;  

 öz səlahiyyətləri daxilində «Qrant haqqında» Azərbaycan Respublikası 

Qanunundan irəli gələn digər məsələləri həll etsin.  

2. Müəyyən edilsin ki: 

2.1. «Qrant haqqında» Azərbaycan Respublikası Qanununun 2-ci maddəsinin 2-ci 

hissəsində və 3-cü maddəsinin 2-ci hissəsinin birinci bəndində nəzərdə tutulan 

müvafiq icra hakimiyyəti orqanının səlahiyyətlərini Azərbaycan Respublikasının 

Nazirlər Kabineti həyata keçirir; 

2.2. həmin Qanunun 4-cü maddəsinin 4-cü hissəsinin birinci və ikinci 

cümlələrində və 5-ci hissəsinin ikinci cümləsində nəzərdə tutulmuş müvafiq icra 

hakimiyyəti orqanının səlahiyyətlərini kommersiya qurumlarına münasibətdə 

Azərbaycan Respublikasının İqtisadiyyat və Sənaye Nazirliyi, dini qurumlara 

münasibətdə Azərbaycan Respublikasının Dini Qurumlarla İş üzrə Dövlət 

Komitəsi, digər qeyri-kommersiya qurumlarına və fiziki şəxslərə münasibətdə 

Azərbaycan Respublikasının Ədliyyə Nazirliyi həyata keçirir. 

1776
1776
1776
1776


Azərbaycan Respublikasının Prezidenti 

Heydər ƏLİYEV 

Bakı şəhəri, 13 iyun 1998-ci il 

«Azərbaycan Respublikasının Qanunvericilik Toplusu»nda dərc edilmişdir (30 iyun 

1998-ci il, № 6, maddə 381). 

27 sentyabr 2003-cü il tarixli, 927 nömrəli; 24 iyul 2014-cü il tarixli Fərmanlara 

əsasən dəyişikliklərlə. 

